
Quantu suduri p'un pezzu di pani
'stu jiornu comu ajeri, anzi chiù assai:

c'esti cu' sdillinìa e cu' s'ammazza,
lu saziu no, mai cridi a lu djiunu!

Com'era duci lu pani 'na vota
sciutu d''u furnu a ligna cauru cauru
'na scacciatedda e tumazzu cu ciàuru

si c'era alivi macari a la sciota.
Pani e cipuddi a la strascina sali.
Pani cu ova ranatu 'ntra linzola.

Pani cu li rarici russi e viola.
Pani cu pumaroru virdi e russi.

Pani zuccaru e vinu 'nforza schinu.
Muddica pani cu li ficurinia.

Pani cottu sparmatu supra panza
pi fari jiri la to' rifriddanza.

Eh…quantu ricetti amari e duci!
Ma quannu 'u pani divintava duru

chi fa' 'u jittavi? Mancu a fallu apposta!
Du' gran ricetti dilizia pi tutti:

pasta cu favi e tozza 'i pani duru
ch'un si rumpia si 'u sbattivi a muru;

e la putenza di lu pani cottu,
tanticchia d'ogghiu siddu ci nni era.
Doppu …susiti e parti pi la fera! (*)

IN QUESTI TEMPI 

TRISTEMENTE 

TORNATI AD ESSERE 

'DI CARESTIA",

fa bene di sicuro tentare 

di ricordare quanto fosse 

buono il pane di una 

volta, 'sentiri ciavuru di 

pani friscu, appena sciutu 

d''u furnu a ligna"... Se 

poi Lorenzo Gigante 

anche stavolta armonizza 

meglio il tutto 

visivamente, tanto 

meglio!

Ingardia Giuseppe

(*) La vita metafora della fiera, compravendita continua.

COM'ERA DUCI DDU PANI

